
北平久不雨詔免其田租

六月沐英等班師至京　上以諸將征西有功封藍玉爲

永昌侯王弼定遠侯張龍鳳翔侯吳復安陸侯葉昇靖寧

侯謝成永平侯張溫會寧侯曹興懷遠侯周武雄武侯金

朝興宣德侯　上又以都督仇成積有功勞封安慶侯並

食祿二千石子孫世襲指揮使○命都督指揮征大寧

秋七月曹國公文忠領大都督府事○平羌將軍丁玉等

討蜀寇彭晉貴等平之

八月安置日本使僧于陝西

　〈按日本卽古倭奴國海中諸夷倭奴最大西南至海東北大山國主世以王爲姓羣臣亦世官地分五畿七道〉

　〈三島又有附庸國百餘拘邪韓最大其國小者百里大不過五百里户小者及千多止一二萬皆倭種也漢滅〉

　〈朝鮮通稱王者三十餘國倭王最雄長者邪馬臺卽邪摩維歷漢魏晉宋隋皆朝貢稍習華俗唐咸亨初惡倭〉

　〈名更爲日本其俗男子魁頭斷髮黠面文身婦人被髮屈紒皆跣足閒用屨其喜盜輕生好殺天性然也物產〉

　〈金銀琥珀水晶硫黃水銀銅錢白珠靑玉蘇木胡椒細絹花布螺鈿漆器扇犀象刀劍鎧甲馬交市華人喜得〉

　〈童男女錦綺絲綿磁針　國朝洪武二年寇山東並海郡縣及淮安三年又寇山東轉掠浙福旁海郡是年遣〉

　〈萊蕪府同知趙秩賜璽書器具工良懷王禮秩具物遣使隨秩奉表稱臣入貢使未至又掠溫州　上又遣僧〉

　〈祖關無逸開論之王遣使同二僧入貢是年寇海鹽漂掠溫州初令浙福造海舟防倭乂寇福建海上諸郡六〉

　〈年以於顯爲總兵官出海廵倭倭寇登萊七年寇膠州是年遣僧來貢無表文却之其臣亦遣僧貢馬茶布刀〉

　〈扇亦却之令中書遺文責工九手遣僧歸廷用等奉表及方物謝罪賜王及使文綺有差已而上覽表口良懷〉

　〈不誠詔責之十二年來貢無表文命安置之〉

--

宋國公馮勝督建周王宫殿于開封府遣使齎勑論之曰

中原民食所恃者二麥耳近聞爾令有司集民夫欲以九

月赴工正當播種之時而役之是奪其時也過此則天寒

地凍不得入土來年何以續食誠恐小民之怨咨也勑至

卽放歸俟農隙之時赴工未晚也　上御華蓋殿與侍臣

論治身之道曰人之害莫大於欲然惟禮可以制之先王

制禮所以防欲也禮廢則欲肆爲君而廢禮縱欲則毒流

于民爲臣而廢禮縱欲則禍延于家故循理可以寡過肆

欲必至滅身

十月定致仕官居鄕禮

　〈與本族序尊卑如家人禮其於外祖及妻家亦序摹畢若筵宴則設別席不許坐千無官者之下如與異姓致〉

　〈仕官會則序爵爵同則序齒其與異姓無官者相見不須答禮庶民以官禮謂見敢有凌侮者論如律〉

以儒士吳沉爲翰林院待制　上與之論持身保業之道

曰人當無所不謹事雖微而必慮行雖小而必防不慮千

微終貽大患不防于小終虧大德常人且然況人君乎沉

對曰聖慮及此誠社稷永安之道○上御奉天門視朝畢

顧謂吳沉曰人主治天下進賢納諫二者眞切要事也沉

對曰誠如聖諭但求之於古能行者亦鮮是以亂日常多

治日常少　上曰使其眞知賢者能興其國何有不進眞

知諫者在于忠已何有不納沉對曰陛下此言誠國家興

